
Дарагі ўдзельнік/удзельніца курса Актыўная ацэнка!

У нас ёсць заданне для Вас, якое не з’яўляецца абавязковым у гэтым курсе, - гэта правядзенне семінараў для настаўнікаў у вашай школе на тэму актыўнай ацэнкі.

Гэтая задача з'яўляецца складанай і цяжкай, але дзякуючы такім семінарам Вы можаце знайсці саюзнікаў АА ў вашай школе. Мы рэкамендуем Вам правесці гэтыя семінары і таму падрыхтавалі адпаведны дапаможны матэрыял.

Перад пачаткам семінараў з настаўнікамі Вы павінны стварыць спіс  удзельнікаў. Вы можаце:

 прапанаваць адміністрацыі правесці настаўніцкі семінар па тэме АА;

 прапанаваць семінар па АА толькі для тых настаўнікаў, якіх зацікавіць гэтая тэма.
План семінараў, які Вы прадставіце зацікаўленым асобам, павінен утрымліваць наступную інфармацыю:
 колькасць семінараў (сем, па адным у кожным модулі);

 тэмы семінараў;

 працягласць аднаго семінара (60 - 90 хвілін у залежнасці ад колькасці ўдзельнікаў).

 месца і даты правядзення семінараў (даты трэба вызначыць так, каб паспець правесці іх за тыдзень да заканчэння кожнага модуля з публікацыяй даклада).

Для кожнага модуля мы прапануем Вам сцэнар настаўніцкага семінара. Гэты сцэнар з’яўляецца толькі дапаможным матэрыялам, які можна змяніць у адпаведнасці з Вашымі патрэбамі. Настойліва рэкамендуем Вам уключыць у сцэнар тэсты, якія будуць апублікаваны ў кожным модулі.

 Вызначце з дырэктарам школы: каго вы запросіце на семінар і як вы будзеце інфармаваць усіх настаўнікаў аб працы групы настаўнікаў, зацікаўленых АА.

 Складзіце спіс зацікаўленых асоб і папрасіце іх падпісацца. Падобны спіс накладае на ўдзельнікаў семінараў большую адказнасць.

 Падзяліце ролі (калі з вашай школы ў курсе ўдзельнічаюць
некалькі чалавек). Частку семінара павінен правесці адзін удзельнік курса, іншую частку - другі. Удзельнік курсаў, які ў дадзены момант не праводзіць семінар, павінен рабіць нататкі, якія пазней будуць уключаны ў справаздачу.

 Кожны ўдзельнік курса з адной школы піша ўласную справаздачу з настаўніцкага семінара на падставе сваіх ці агульных запісаў.

Сцэнар настаўніцкага семінара ў першым модулі курса
Мэты семінара:

 знаёмлюся з удзельнікамі і ствараю добразычлівую атмасферу;

 абмен вопытам паміж настаўнікамі;

 перадача зместу модуля настаўнікам і абмеркаванне пытанняў;

 азнаямленне з заданнем модуля і яго абмеркаванне.

Ход семінара:

1. Прадстаўленне вядучага.

2. Прадстаўленне удзельнікаў: імя, прадмет, якія ёсць спадзяванні, звязаныя з выкарыстаннем АА ў вашай працы? - Удзельнікі садзяцца ў кола, і кожны адказвае на прыведзеныя пытанні.

3. Вядучы робіць кароткі ўступ пра АА і інтэрнэт-курс. Падкрэсліваем, што вядучы не з’яўляецца спецыялістам па АА, а толькі знаёміцца з ёй. Скажыце ўдзельнікам, што Вы толькі перадаяце змест інтэрнэт-курса і на далейшых семінарах будзеце разам працаваць на АА ў вашай школе.

4. Размова ў парах пра выбар класа, у якім удзельнікі семінара будуць уводзіць элементы АА (не варта выбіраць, напрыклад, самы лепшы клас на паралелі).

5. Круглы стол: кожны прысутны агучвае выбар таго ці іншага класа. Вы можаце выбраць адзін клас для ўсіх, але можна таксама выбраць розныя класы. Калі ўдзельнікі сустрэчы будуць выбіраць адзін клас, тады яны змогуць параўнаць эфект ад укаранення АА з іншым класам, у якім АА не выкарыстоўвалася.

6. Мазгавы штурм на тэму ўвядзення ў класе атмасферы навучання, запіс думак на дошцы або плакаце (што мы будзем рабіць, каб нашы вучні захацелі вучыцца?). Усе выказаныя думкі трэба занатаваць і раздаць на наступным семінары ўсім ўдзельнікам.

7. Лекцыя вядучага на тэму модуля 1.

Тры часткі:

 стварэнне атмасферы;

 мэта для настаўніка, мэта для вучня;

 падвядзенне вынікаў.

Пры абмеркаванні любой часткі звярніце ўвагу на тое, навошта мы робім гэта.

Далей трэба раздаць дыдактычны матэрыял, форму справаздачы і пусты план урока (запаўняюцца толькі першыя 4 радкі і яшчэ адзін аб тым, якім чынам праверыць дасягненне мэтаў урока).

8. Абмеркаванне заданняў модуля, змешчаных у фармуляры справаздачы.

9. Дыскусія аб рэалізацыі задання (што павінна быць лёгкім, а што можа выклікаць цяжкасці).

10. Заканчэнне: размова - што было для мяне на гэтай нарадзе найважнейшым?

11. Вызначэнне даты наступнага пасяджэння.
Распрацавала Данута Стэрна

